
Ogetu: Serrada de is ufìtzios comunales sa die 14.08.2023 

 
 
 

COMUNU DE G O N I PROVÌNTZIA SUD SARDIGNA 
 

 
 

Registru Generale n. 8 
 
 

Ordinàntzia de su 

Sìndigu 

N. 8 de su 09-08-2023 

 
Ufìtziu de su Sìndigu 

 

 
 
 

 

S’annu duamìgia bintitres, sa die 9 de su mese de austu, 

 
SU SÌNDIGU 

 
Bidu s'art. 50, comma 7, de su D. Lgs 267/2000 chi atribuit a su Sìndigu sa cumpetèntzia in 

òrdine a is oràrios de is esertzìtzios cummertziales, de is esertzìtzios pùblicos e de is servìtzios 

pùblicos e fintzas de is oràrios de aberidura a su pùblicu de is ufìtzios pùblicos localizados in 

su territòriu; 

Rilevadu chi in tzertos perìodos de s'annu, pro more de festividades tziviles e religiosas intre 

una o duas dies de traballu, prus che totu in is perìodos de fèrias istiales, a su sòlitu su tràficu 

de su pùblicu durante is gosi narados “pontes” si reduit, rendende ispesosa e antieconòmica 

s'osservàntzia de s'oràriu de abertura de is ufìtzios comunales;  

Cunsideradu chi  in sa die 15 de Austu calat festividade de s'Assuntzione de sa Beata 

Vèrgine Maria, die de festa natzionale; 

Chi in sa die de su 14 de austu 2023, chi ruet de lunis, die antetzedente a sa festividade de 

s'Assuntzione de sa Beata Vèrgine Maria, si previdet prus pagu presèntzia  de  pùblicu in is 

Ufìtzios Comunales e chi duncas sa serrada issoro no at a cumportare discumbènios 

particulares a sa populatzione; 

Rilevadu chi su D.L 95/2012 cunvertidu cun cambiamentos in sa L. n. 135/2012 chi tenet a 

ogetu “Disponimentos apretosos pro sa revisione de s'ispesa pùblica cun invariàntzia de is 

servìtzios a is tzitadinos....” chi at introduidu sa gas narada “Spending Review” racumandat de 

adotare providimentos chi punnint a su cuntenimentu de is consumos energèticos, chi est 

pretzisu persighire in perìodos particulares de s'annu, caraterizados dae una reduida 

cunsistente de s'atzessu a is servìtzios comunales dae banda de su pùblicu e de sa cunsighente 

reduida de su personale in servìtziu; 

Cunsiderada duncas sa netzessidade, in s'àmbitu de sa prus generale reduida de s'ispesa 

pùblica, de adotare providimentos chi punnint fintzas a su cuntenimentu de su consumu 

energèticu, chi est pretzisu persighire in perìodos particulares de s'annu caraterizados dae 

reduida de s'atzessu a is servìtzios comunales dae banda de s'impitu e de sa cunsighente 

contratzione de su nùmeru de unidade de personale in servìtziu in ocasione cun su gosamentu 

de is fèrias de su personale; 

Valutada s'oportunidade de dispònnere, in sa die de lunis 14 de austu 2023, sa serrada de is 

ufìtzios comunales; 

Retentu duncas pretzisu protzedire a sa serrada programada de is ufìtzios comunales e de is 

servìtzios erogados in sa die de su 14 de austu 2023; 

Bidu su D.Lgs. 267/2000; 

DECRETAT 

De dispònnere sa serrada de is ufìtzios comunales pro sa die de lunis 14 de austu 2023; 

De cunsiderare s'ausèntzia de su traballu una die de cungedu ordinàriu francu diferente 

causale giustificativa; 

De donare informatzione preventiva e adeguada a is tzitadinos, a is entes e istitutziones 

interessados, e fintzas a is dipendentes comunales; 

De dispònnere sa publicatzione de sa presente ordinàntzia a s'Albu pretòriu Comunale e in su 

giassu Istitutzionale de s'Ente. 

 

Sa presente ordinàntzia benit notificada: 

- a sa Prefetura pec: protocollo.prefca@pec.interno.it 

- a is Responsàbiles de P.O. 

- a totu is dipendentes 

Lèghidu e firmadu a norma de lege 
 

Su Sìndigu 
F.du Guggeri Emanuela 

 
 

 
ATESTADU DE PUBBLICATZIONE 

De custa ordinàntzia benit comintzada oe sa publicatzione in s'Albu Pretòriu  pro 15 dies 
sighentes dae su 11-08-2023 a su 26-08-2023 
Sa die 11-08-2023 

S’ADDETU A SA PUBBLICATZIONE 
F.du 


